К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
“Содтӧд дасьлун режим пыртӧм йылысь” 
Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс пыртӧм йылысь
“Выль коронавируснӧй инфекция (COVID-19) паськалӧмкӧд йитӧдын Россия Федерация мутасын олысьяслысь санитарно-эпидемиологическӧй боксянь бур олӧмсӧ могмӧдан мераяс йылысь” Россия Федерацияса Президентлӧн 2020 во косму тӧлысь 2 лунся 239 №-а Индӧд збыльмӧдӧм могысь шуа:
1. Пыртны “Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ татшӧм вежсьӧмъяс:
1) 20 пунктса коймӧд абзац гижны тадзи:
“сэк, кор колӧ мунны организацияын уджалан места вылӧ (уджалан местаысь);”;
2) содтыны татшӧм сюрӧса 201 пункт:
“201. Урчитны Коми Республика мутасын содтӧд дасьлун режимлӧн вына периодӧ йӧзлысь да транспорт средствояслысь, дінмукостса новлӧдлӧмъяс збыльмӧдысь транспорт средствояс кындзи, ветлӧдлан пӧрадоксӧ содтӧд серти.”;
3) содтыны тайӧ Индӧд дорӧ содтӧд серти содтӧд.
2. Урчитны, мый:
Коми Республикаын меставывса асвеськӧдлан органъяс вермӧны сетны недыр кад кежлӧ пропускъяссӧ удж збыльмӧданінӧ (удж збыльмӧданінысь) (сы лыдын удж вылӧ, удж вылысь) мунӧм вылӧ недыр кад кежлӧ пропуск да служебнӧй транспорт вылӧ недыр кад кежлӧ пропуск сетан пӧрадок серти, мый индӧма Коми Республикаса Юралысьлӧн Администрацияӧн, 2020 вося косму тӧлысь 25 лунӧдз;
недыр кад кежлӧ пропускъясыс, кутшӧмъясӧс сетӧма удж збыльмӧданінӧ (удж збыльмӧданінысь) (сы лыдын удж вылӧ, удж вылысь) мунӧм вылӧ недыр кежлӧ пропуск да служебнӧй транспорт вылӧ недыр кад кежлӧ пропуск сетан пӧрадок серти, мый индӧма Коми Республикаса Юралысьлӧн Администрацияӧн, вынаӧсь сійӧ кадколаст чӧж, мый дыра кежлӧ найӧс сетӧма.
3. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысьлысь
могъяс недыр кадколастӧ збыльмӧдысь 

СОДТӦД
Коми Республика мутасын содтӧд дасьлун режимлӧн вына периодӧ йӧзлӧн да транспорт средствояслӧн, дінмукостса новлӧдлӧмъяс збыльмӧдысь транспорт средствояс кындзи, ветлӧдлан 
ПӦРАДОК
1. Тайӧ Пӧрадокыс урчитӧ Коми Республика мутасын содтӧд дасьлун режимлӧн вына периодӧ йӧзлӧн да транспорт средствояслӧн, дінмукостса новлӧдлӧмъяс збыльмӧдысь транспорт средствояс кындзи, ветлӧдлан       правилӧяссӧ. 
2. Тайӧ Пӧрадокыс оз паськав муниципалитеткостса новлӧдлӧмъяс вылӧ, кутшӧмъясӧс индӧма “Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдлӧн 21 пунктса мӧд - витӧд абзацъясын.
3. Коми Республика мутасын граждана вермӧны ветлӧдлыны сэк, кор налӧн эм мортӧс эскӧдысь документ.
4. Коми Республика мутасын гражданин вермӧ ветлӧдлыны случайясын, кутшӧмъясӧс индӧма Коми Республикаса Юралысьлӧн     Индӧдса 20 пунктлӧн коймӧд да нёльӧд абзацъясын, цифрӧвӧй пропуск подув вылын (водзӧ – цифрӧвӧй пропуск), кутшӧмӧс оформитӧны тайӧ Пӧрадок серти.
5. Гражданин вылӧ цифрӧвӧй пропусксӧ оформитӧ сылӧн удж сетысь  (водзӧ сідзжӧ – организация) “Ӧтуввез” юӧртан да телекоммуникация везйын http://propusk.rkomi.ru инпас серти “Пропускная система” юӧртан системаын электроннӧй заявка гижӧмӧн (водзӧ лӧсялӧмӧн – электроннӧй заявка, Система). Системаса оператор (Коми Республикаса Юралысьлӧн Администрация) Системаын активируйтӧ электроннӧй заявкасӧ (сетӧ гражданинлы позянлун ветлӧдлыны).
6. Организация ачыс индӧ уджалысьяслысь лыдсӧ, кодъяс могмӧдӧны организациялысь уджалӧмсӧ, а сідзжӧ служебнӧй транспорт средствояслысь лыдсӧ, мыйта колӧ, медым могмӧдны организациялысь уджалӧмсӧ. 
7. Организация электроннӧй заявкасӧ оформитігӧн пыртӧ татшӧм тӧдмӧгъяс:
1) организация йылысь юӧр:
а) организациялӧн вот мынтысьӧс пасъян номер;
б) организациялӧн тыр ним;
в) организациялӧн дженьыд ним (эм кӧ); 
г) организациялӧн юридическӧй инпас;
д) организациялӧн фактическӧй инпас;
е) организацияса вузасянінъяслӧн инпасъяс (эм кӧ);
ж) организацияса юрнуӧдысьлӧн ов, ним, вич (эм кӧ);
з) Экономика удж сикасъяслӧн ставроссияса классификатор серти вӧчны позяна удж сикасъяс;
и) Коми Республикаын муниципальнӧй юкӧнъяслӧн лыддьӧг, кӧні збыльмӧдсьӧ организацияяслӧн уджыс;
2) организацияса уджалысьяс йылысь юӧр, кодъяс вылӧ оформитсьӧ цифрӧвӧй пропускыс:
а) организацияса уджалысьлӧн ов, ним, вич (эм кӧ);
б) организацияса уджалысьӧс эскӧдан документлӧн бӧръя 4 лыдпас;
в) организацияса уджалысьлӧн статус (вежсьӧ тайӧ Пӧрадоклӧн 10 пунктын лыддьӧдлӧм случайяссӧ тӧд вылӧ босьтӧмӧн);
3) организацияса транспорт средство (служебнӧй транспорт средство) йылысь мыччӧдъяс: VIN номер, транспорт средстволӧн марка, канмусянь пасъян пас, – организацияӧн служебнӧй транспорт средствоӧн вӧдитчыны коланлун дырйи.
8. Коми Республикаса Юралысьлӧн Администрация активируйтӧ электроннӧй заявкасӧ (ӧткажитӧ сійӧс активируйтӧмын) Системаын сійӧс пасйӧмсянь 24 час чӧжӧн.
Тайӧ пунктын индӧм кадколастӧ Коми Республикаса Юралысьлӧн Администрация прӧверитӧ удж сетысьӧн электроннӧй заявкаӧ пыртӧм тӧдмӧгъяслысь стӧчлунсӧ, тырвыйӧлунсӧ.
9. Электроннӧй заявка активируйтӧмын ӧткажитан помкаясыс сыын, мый:
1) электроннӧй заявкаӧ пыртӧма тӧдмӧгъяс, кутшӧмъяс абу стӧчӧсь да (либӧ) абу тырвыйӧӧсь, кутшӧмъясӧс индӧма тайӧ Пӧрадоклӧн 7 пунктса 1 пунктулын;
2) удж сетысь пырӧ организацияяс лыдӧ, кутшӧмъяслысь уджсӧ недыр кад кежлӧ дугӧдӧма Коми Республикаса Юралысьлӧн Индӧд серти.
10. Удж сетысь сы могысь, медым дугӧдны (аннулируйтны) гражданин серти цифрӧвӧй пропусклысь вынсӧ, кодлы сійӧс оформитӧма,  пыртӧ электроннӧй заявкаӧ вежсьӧмъяссӧ татшӧм случайясын: гражданин петӧ отпускӧ, гражданин недыр кад чӧж уджавны вермытӧмлун, гражданинӧс мездӧма уджысь. Удж сетысь индӧм вежсьӧмъяссӧ пыртӧ лӧсялан случай лоан лунсянь 1 уджалан лун чӧжӧн.
11. Электроннӧй заявкалысь вынсӧ дугӧдан (аннулируйтан) помкаясыс сыын, мый:
1) цифрӧвӧй пропусксӧ оформитігӧн эрдӧдӧма, мый сетӧма абу стӧч тӧдмӧгъяс;
2) удж сетысьӧсь цифрӧвӧй пропуск оформитӧм бӧрын пыртӧма организацияяс лыдӧ, кодъяслысь уджсӧ недыр кад кежлӧ дугӧдӧма Коми Республикаса Юралысьлӧн Индӧд серти.
12. Удж сетысь вермӧ выль пӧв оформитны Системаын электроннӧй заявкасӧ пӧрадокын, кутшӧмӧс урчитӧма тайӧ Пӧрадоклӧн 5-7 пунктъясӧн, помкаяс бырӧдӧм бӧрын, кутшӧмъяс вӧсна ӧткажитӧма электроннӧй заявка активируйтӧмын.
13. Коми Республика мутасын граждана вермӧны ветлӧдлыны ас транспорт средствоӧн вӧдитчӧмӧн тайӧ транспорт средство вылӧ цифрӧвӧй пропуск оформиттӧг сэк, кор найӧ кутчысьӧны Коми Республикаса Юралысьлӧн Индӧдӧн урчитӧм корӧмъясӧ да дзескӧдӧмъясӧ.
14. Цифрӧвӧй пропускъяс да Системаын уджалӧм серти юӧрыс   йӧзӧдсьӧ “Ӧтуввез” юӧртан да телекоммуникация везйын http://propusk.rkomi.ru инпас серти, а сідзжӧ сетсьӧ “веськыд йитӧда”           8-800-3015959 телефон пыр.”.

